
ᑭᑐᓗᒃᑖᓄᑦ ᑐᓴᒐᒃᓴᖅ 
 

ᐊᕙᑎᓕᕆᔨᒃᑯᑦ ᑎᑎᖃᖁᑎᖏᓐᓂ: 08MN053  

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᓴᕿᑎᑦᓯᕗᖅ ᐃᓄᓗᒃᑖᓂᒃ ᑲᑎᒪᑎᑦᓯᓂᕐᒥᑦ ᐅᓂᑳᕐᒥᒃ 

ᐃᓱᒪᓕᐅᕈᑎᖃᓚᐅᕐᖢᑎᒃ ᓄᓘᔮᓐᓂ ᓯᕗᓂᖓᒍᑦ ᑮᓇᐅᔭᓕᐅᕈᒪᓂᕐᒧᑦ ᑐᒃᓯᕋᐅᒻᒥᒃ   

 

ᐃᖃᓗᒃᑑᑦᑎᐊᖅ, ᓄᓇᕘᒻᒥ – ᒫᑦᓯ  17, 2014 – ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

(ᐊᕙᑎᓕᕆᔨᒃᑯᑦ ᐅᕙᓘᕙ ᑲᑎᒪᔨᑦ) ᐱᐊᓂᓚᐅᖅᐳᑦ ᖃᐅᔨᓴᕐᓂᕐᒥᒃ ᐊᒻᒪ ᐱᓕᕆᔪᖕᓇᐅᑎᑉ 

ᐊᓕᓚᔪᖁᑎᖓᓂᒃ ᐃᓱᒪᓕᐅᑲᓂᕐᓂᕐᒥᒃ ᐹᕕᓐᓛᓐᑯᑦ ᓴᕕᒃᓴᓕᕆᓂᕐᒥᒃ ᑯᐊᐳᕇᓴᖓᑕ (ᐹᕕᓐᓛᓐ) 

ᓯᕗᓂᖓᓐᓂ ᑮᓇᐅᔭᓕᐅᕈᒪᓂᕐᒧᑦ ᐱᓕᕆᐊᖑᓂᐊᖅᑐᑉ ᑐᒃᓯᕋᐅᑎᖓᓐᓂᒃ (ᑐᒃᓯᕋᐅᑦ) ᐊᒻᒪ 

ᑐᓂᓯᑉᓗᑎᒃ ᐃᓄᓗᒃᑖᓂᒃ ᑲᑎᒪᑎᑦᓯᓂᕐᒥ ᐅᓂᑉᑳᕐᒥᒃ, ᐃᓚᖃᕐᖢᒍ ᐊᑐᓕᖁᔭᐅᓯᒪᔪᓐᓂᒃ, 

ᐃᓄᓕᕆᔨᑐᖃᒃᑯᑦ ᒥᓂᔅᑕᖓᓐᓄᑦ ᖃᐅᔨᓴᖁᑉᓗᒍ ᐃᓱᒪᓕᐅᖁᑉᓗᒍᓗ. ᑐᓴᒐᒃᓴᖅ ᓴᕿᑎᑕᐅᔪᖅ 

ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ ᑲᑎᒪᑎᑦᓯᓂᕐᒥ ᐅᓂᑉᑳᖑᔪᑉ ᐃᓱᓕᓐᓂᖓ ᖃᐅᔨᓴᕐᓂᐅᓚᐅᖅᑐᒥᒃ 

ᓄᓇᒥᒃ ᓂᕐᔪᑎᓂᒡᓗ ᐊᒻᒪ ᐃᓅᓯᕐᒥᒃ ᐱᕙᓪᓕᐊᓂᕐᒥᒡᓗ ᐊᒃᑐᐃᓂᐅᓇᔭᖅᑐᓂᒃ ᓯᕗᓂᖓᓐᓂ 

ᑮᓇᐅᔭᓕᐅᕈᒪᓂᕐᒧᑦ ᐱᓕᕆᐊᖑᓂᐊᖅᑐᑉ ᑐᒃᓯᕋᐅᑎᖓᓐᓂᒃ ᐃᓚᖃᕐᖢᑎᒃ ᐃᓄᓗᒃᑖᓂᒃ 

ᑲᑎᒪᑎᑦᓯᓂᕐᒥᒃ ᖃᓄᐃᓕᐅᕈᑎᒃᓴᐅᔪᑦ ᖃᐅᔨᓴᒐᐅᑎᓪᓗᒋᑦ ᐊᒻᒪ ᐅᑉᓗᓂᒃ ᑕᓪᓕᒪᓂᒃ 

ᐃᓄᓗᒃᑖᓂᒃ ᑐᓵᓂᕐᒥᒃ ᑲᑎᒪᑎᑦᓯᓚᐅᖅᑎᓪᓗᒋᑦ ᒥᑦᑎᒪᑕᓕᖕᒥ ᔮᓄᐊᕆ, 2014ᒥ.  

ᑎᑎᕋᖅᓯᒪᓂᖏᓐᓂ ᓇᓗᓇᐃᖅᓯᒪᔪᖅ ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ ᑐᓵᑎᑦᓯᓂᖓᓐᓂ ᐅᓂᑉᑳᒻᒥ, 

ᐊᕙᑎᓕᕆᔨᒃᑯᑦ ᐃᓱᓕᑎᑦᓯᓚᐅᖅᐳᑦ ᓯᕗᓂᖓᓐᓂ ᑮᓇᐅᔭᓕᐅᕐᓂᕐᒧᑦ ᑐᒃᓯᕋᐅᒻᒥ 

ᑲᔪᓯᔪᖕᓇᕐᓂᕋᓕᕐᖢᒍ, ᑭᓯᐊᓐᓂ ᐊᕙᑎᓕᕆᔨᒃᑯᑦ ᐊᑐᓕᖁᓯᒪᔭᖏᓐᓂᒃ ᐃᓚᖃᕐᓗᒍ, 

ᖃᐅᔨᓴᖅᑕᐅᓯᒪᔪᑦ ᒪᓕᒐᒃᓴᓂᒡᓗ ᐃᓚᓯᒪᑉᓗᑎᒃ ᐊᑐᖅᑕᐅᔪᒻᒥ ᐱᓕᕆᔪᖕᓇᐅᑎᑉ 

ᑎᑎᖃᖁᑎᖓᓐᓂ ᓈᓴᐅᑎᖃᖅᑐᒻᒥ:  005 (ᑐᓂᔭᐅᓚᐅᖅᑐᖅ 2012 ᐊᑐᖅᑎᓪᓗᒍ ᑐᒃᓯᕋᐅᒻᒧᑦ 

ᓄᓘᔮᑦ ᐱᓕᕆᐊᖑᓂᐊᖅᑐᒧᑦ ᑐᒃᓯᕋᐅᑕᐅᔪᒻᒧᑦ). 

 

ᓄᓇᕘᒻᒥᐅᑦ ᐊᐅᓚᔨᓇᕐᓕᐊᕐᒪᑕ, ᓯᕗᓪᓕᖅᐹᖅ ᓄᓘᔮᓐᓂ ᐱᓕᕆᐊᖑᔪᒪᔪᑉ ᑐᒃᓯᕋᐅᑎᖓᓐᓂᒃ 

ᐃᓚᖃᓚᐅᕐᒪᑦ ᓄᓇᐅᑉ ᖄᖓᓂ ᓴᕕᒃᓴᓐᓂᒃ ᕿᓂᕐᓂᒥᒃ ᐅᔭᕋᖕᓂᐊᕐᕕᖕᒥᒃ ᓴᕿᑎᑦᓯᔪᒪᓚᐅᕐᒪᑕ 

ᕿᑭᖅᑖᓘᑉ ᑲᓇᖕᓇᖓᓐᓂ ᐊᒻᒪ ᐱᖁᑎᓂᒃ ᐃᒡᓗᔪᐊᕋᓗᖕᓂᒃ ᐊᓯᖏᓐᓂᒡᓗ ᓴᓇᓂᕐᒥᒃ, 

ᐊᑉᖁᒻᒥᒡᓗ ᐊᒡᔭᖅᑐᕐᓂᐊᖅᑐᓄᑦ ᐊᑐᒐᐅᓂᐊᖅᑐᒥᒃ, ᑐᓚᒃᑕᕐᕕᒃᓴᓂᒡᓗ ᒥᐅᓐ ᑲᖏᖢᖓᓐᓂ 

ᐃᐱᑭᑦᑐᕐᔪᐊᕐᒥᓗ, ᐅᑭᐅᓗᒃᑖᕐᓗ ᐅᒥᐊᕐᔪᐊᒃᑯᑦ ᐊᒡᔭᖅᑐᕈᒪᑉᓗᑎᒃ ᐃᐱᑭᑦᑐᕐᔫᑉ ᑐᓚᒃᑕᕐᕕᖓᓐᓂᑦ. 

ᓯᑉᑕᒻᐸ 2012ᒥ, ᐊᕙᑎᓕᕆᔨᒃᑯᑦ ᐊᑐᖁᔨᓯᒪᓚᐅᖅᐳᑦ ᓯᕗᓪᓕᖅ ᓄᓘᔮᓐᓂ ᐱᓕᕆᔪᒪᓂᕐᒧᑦ 

ᑐᒃᓯᕋᐅᑦ ᑲᔪᓯᖁᔭᐅᑉᓗᓂ ᒪᓕᒐᐅᓇᔭᖅᑐᓂᒃ 182ᓂᒃ ᒪᓕᒐᒃᓴᖅᑕᖃᕐᓗᓐᓂ ᐃᓚᐅᓂᐊᕐᓗᑎᒃ 

ᐊᕙᑎᓕᕆᔨᒃᑯᑦ ᐱᓕᕆᔪᖕᓇᕐᓂᕐᒧᑦ ᐊᔪᖏᔪᑎᖓᓂ ᓈᓴᐅᑎᓕᖕᒥ: 005.   

 

ᔮᓄᐊᕆ 2013 ᐊᓯᐊᖑᖅᓯᒪᓕᖅᑐᓂᒃ ᖃᐅᔨᓐᓇᓚᐅᖅᐳᖅ ᓯᓚᕐᔪᐊᕐᒥ ᐱᕙᓪᓕᐊᓂᕐᒧᑦ, 

ᐹᕕᓐᓛᓐᑯᑦ ᐊᐱᕆᓚᐅᖅᐳᑦ ᐊᕙᑎᓕᕆᔨᒃᑯᓐᓂᒃ ᐃᓱᒪᓕᐅᑲᓂᖁᑉᓗᒋᑦ ᒪᓕᒐᒃᓴᐅᓂᐊᖅᑐᑦ 

ᐊᑐᖁᔭᐅᔪᓪᓗ ᐱᓕᕆᔪᖕᓇᐅᑎᑉ ᐊᓕᓚᔪᖓᑕ ᐃᓗᐊᓐᓂ ᓈᓴᐅᑎᖃᖅᑐᒻᒥ:  005 

ᑎᑎᕋᖅᓯᒪᓂᖓᓐᓂ 12, ᐃᓚᖓᓐᓂ 8, ᐊᕕᒃᓯᒪᓂᖓᓐᓂ 12.8.2 ᓄᓇᕘᒻᒥ ᓄᓇᐅᑉ 

ᐊᖏᕈᑎᖓᓐᑕ ᐃᓗᐊᓐᓂ ᐱᔪᖕᓇᖁᑉᓗᒋᑦ ᐊᓯᐊᖑᖅᐸᓕᐊᔪᑦ ᐱᓕᕆᐊᖑᓂᐊᖅᑐᒻᒥ ᓯᕗᓂᖓᓐᓂ 

ᑮᓇᐅᔭᓕᐅᕈᒪᓂᕐᒧᑦ ᑐᒃᓯᕋᐅᒻᒥ. ᐊᓯᐊᖑᕐᓂᐊᖅᑐᑦ ᓇᓗᓇᐃᓗᐊᖅᑐᑦ ᐱᒋᐊᕐᓂᐊᖅᑐᑦ ᑐᒃᓯᕋᐅᑎᑉ 

ᐃᓗᐊᓐᓂ ᐱᓕᕆᐊᖑᓂᐊᖅᑐᑦ ᓯᕗᓂᖓᓐᓂ ᓴᓇᕙᓪᓕᐊᓂᐅᑉ ᐊᐅᓚᑕᐅᕙᓪᓕᐊᓂᖓᑕᓗ 

ᐊᖏᓂᖅᓴᐅᓂᐊᖅᑐᒥᒃ ᐱᓕᕆᐊᖃᕈᒪᑎᓪᓗᒋᑦ, ᓴᕕᒃᓴᓂᒡᓗ ᐅᔭᕋᖕᓂᐊᕈᒪᑉᓗᑎᒃ 3.5 ᒥᓕᔭᓐ 

ᑕᓐᔅ ᐃᓚᓯᒪᒃᑲᓂᕐᓗᒍ ᐅᔭᕋᖕᓂᐊᕐᕕᖕᒥᑦ ᓄᓘᔮᓐᓂ, ᓄᓇᑰᕈᑎᒃᑯᑦ ᐊᒡᔭᖅᑐᕐᓗᑎᒃ ᒥᐅᓐ 

ᑐᓚᒃᑕᕐᕕᖓᓐᓄᑦ ᐊᒻᒪ ᐊᐅᔭᒃᑯᑦ ᐅᒥᐊᕐᔪᐊᒃᑯᑦ ᐊᐅᓚᖅᑎᓪᓗᒋᑦ ᔪᕈᑉᒧᑦ ᓂᐅᕕᐊᒃᓴᐅᓂᐊᕐᓗᑎᒃ.  

ᐅᔭᕋᖕᓂᐊᕈᒪᔪᖅ ᓇᓗᓇᐃᖅᓯᓚᐅᖅᐳᖅ ᓯᕗᓂᖓᓐᓂ ᑮᓇᐅᔭᓕᐅᕈᒪᓂᕐᒧᑦ ᑐᒃᓯᕋᐅᑦ ᒪᓕᒡᓗᒍ 

ᐱᕙᓪᓕᐊᓇᔭᖅᑐᑦ ᐅᑭᐅᓐᓂᒃ ᑕᓪᓕᒪᓂᒃ ᓯᕗᓂᖓᓐᓂ ᓄᓘᔮᑦ ᐱᓕᕆᑉᕕᖓᑦ 

ᓴᕿᑎᑕᐅᓗᐊᕕᖏᓐᓂᖓᓐᓂ (ᓄᓇᑯᕈᑎᕐᔫᑉ ᐊᑉᖁᑎᖓ, ᐃᐱᑭᑦᒃᑐᕐᔪᐊᕐᒥ ᑐᓚᒃᑕᕐᕕᒃ ᐊᒻᒪ 

ᐅᑭᐅᓗᒃᑖᖅ ᐊᐅᔭᓗᒃᑖᖅ ᐅᒥᐊᕐᔪᐊᑯᑦ ᐊᒡᔭᖅᑐᕐᓂᖅ) ᑲᔪᓯᓇᔭᖅᖢᓂᓗ ᐅᔭᕋᖕᓂᐊᕐᕕᐅᑉ 

ᐃᖏᕋᓂᓗᒃᑖᖓᓐᓂ ᐅᑭᐅᓐᓂᒃ 21ᓂᒃ ᐃᖏᕋᓂᐊᖅᑎᓪᓗᒍ.    

 

ᓇᓗᓇᐃᖅᓯᒪᔪᖃᖏᑲᓗᐊᖅᑎᓪᓗᒍ ᐊᕙᑎᓕᕆᔨᒃᑯᓐᓄᑦ ᐃᓱᒪᓕᐅᕈᑕᐅᓂᐊᖅᑐᒻᒥᒃ ᓄᓇᕘᒻᒥ 

ᓇᖕᒥᓂᖅᑖᕐᓂᕐᒧᑦ ᐊᖏᕈᑎᑉ ᐃᓗᐊᓐᓂ, ᖃᓄᐃᑑᓂᖓ ᐊᒻᒪ ᐱᓕᕆᐊᖑᓂᐊᕐᓂᖓ 

ᐊᓯᐊᖑᕐᓂᐊᖅᑐᑦ, ᐊᕙᑎᓕᕆᔨᒃᑯᑦ ᖃᐅᔨᓴᕈᒪᓂᖃᓚᐅᖅᐳᑦ ᖃᓄᐃᓕᐅᕈᑕᐅᓂᐊᖅᑐᓂᒃ, 

ᓄᓇᓕᖕᓂ ᑲᑎᒪᑎᑦᓯᑕᕐᓂᕐᒥᒃ ᐊᒻᒪ ᐃᓄᓗᒃᑖᓂᒃ ᑐᓵᑎᑦᓯᓂᕐᒥᒃ ᓄᓇᓕᖕᒥᒃ ᐊᒃᑐᖅᑕᐅᓂᐊᖅᑐᒻᒥ 

ᐅᔭᕋᖕᓂᐊᕐᕕᖕᒧᑦ, ᑐᒃᓯᕋᐅᑎᒃᑯᑦ ᓯᕗᓂᖓᓐᓂ ᑮᓇᐅᔭᓕᐅᕈᒪᓂᕐᒥ, ᒥᑦᑎᒻᒪᑕᓕᖕᒥ, 

ᐱᐊᓂᒍᒪᑉᓗᑎᒃ ᐃᓱᒪᓕᐅᕐᓂᕐᒥᒃ ᖃᐅᔨᓴᕐᓂᕐᒥᒡᓗ ᑐᒃᓯᕋᐅᒻᒥ. ᐊᕙᑎᓕᕆᔨᒃᑯᑦ 

ᑐᑭᓯᑲᓂᕈᑎᒃᓴᓂᒃ ᑐᓂᔭᐅᓚᐅᖅᐳᑦ ᐊᒥᓲᓂᖅᓴᐅᔪᓐᓂᑦ 70ᓂᑦ ᐃᓄᖕᓂᑦ ᑐᓵᓂᖃᖅᑎᓪᓗᒋᑦ, 

ᐃᓚᖃᕐᖢᑎᒃ ᐃᓄᑐᖃᐃᑦ (ᐊᒃᑐᐃᑦ), ᑎᒥᖑᖅᑎᑕᐅᓯᒪᔪᑦ, ᐅᖃᕈᖕᓇᖅᑎᑕᐅᔪᑦ, ᑲᑎᒪᔭᖅᑐᖅᓯᒪᔪᑦ 

ᓄᓇᓕᖕᓂᑦ ᐃᒃᐱᒋᑎᑕᐅᓂᐊᖅᑐᓂᑦ ᐊᒻᒪ ᐃᓄᒥᐊᓂᑦ ᖃᐅᔨᒪᓂᖃᖅᑐᓂᒃ, ᑕᐅᑐᖂᒐᖃᖅᑐᓂᒃ, 

ᓂᕆᐅᖕᓂᖃᖅᑐᓂᒃ, ᐊᑐᖅᓯᒪᔭᖃᖅᑐᓂᒃ ᐊᒻᒪ ᐃᓱᒫᓗᒍᑎᖃᖅᑐᓂᑦ.   

ᐊᕙᑎᓕᕆᔨᒃᑯᑦ ᑐᓵᑎᑕᐅᓚᐅᖅᐳᑦ ᖃᐅᔨᓴᑎᐊᕐᓗᑎᒃ ᓯᕗᒻᒧᐊᖁᔨᔪᓂᒃ ᐱᕙᓪᓕᐊᔪᑕᐅᓂᐊᖅᑐᖅ 

ᐃᓱᒪᒋᓗᒍ, ᐃᓱᒫᓗᒍᑎᖃᖅᑐᓂᒃ ᓄᓇᐅᑉ, ᓯᓚᐅᑉ, ᓂᕐᔪᑎᓪᓗ, ᐃᓚᖃᕐᓗᒋᑦ ᑐᒃᑐᓂᒃ, 

ᑕᕆᐅᕐᒥᐅᑕᓂᒃ ᐃᖃᓗᖕᓂᒡᓗ ᐊᒃᑐᖅᑕᐅᓂᐊᑐᓂᒃ ᐱᓕᕆᐊᖑᓂᐊᖅᑐᑯᑦ. ᐊᐱᖁᑎᖃᓚᐅᕐᒥᔪᑦ 

ᑐᒃᓯᕋᐅᑦ ᓯᕗᓂᖓᓐᓂ ᑮᓴᐅᔭᓕᐅᕈᒪᓂᕐᒧᒃ ᐊᒃᑐᐃᓂᖃᕋᔭᕐᒪᖔᑦ ᐊᓐᓂᐊᖅᑕᐃᓕᓂᕐᒥᒃ ᐊᒻᒪ 

ᐃᓅᓯᖃᑎᐊᕐᓂᕐᒥᒃ ᕿᑭᖅᑖᓗᖕᒥᐅᓂᒃ ᐊᒻᒪ ᐃᓕᖁᓯᖏᓐᓂᒃ.  ᐊᕙᑎᓕᕆᔨᒃᑯᑦ 

ᐃᓱᒪᓕᐅᕈᑎᖃᓚᐅᖅᐳᑦ ᑎᑎᕋᖅᑕᐅᓯᒪᔪᓂᒃ ᑐᓂᔭᐅᓚᐅᖅᑐᓂᒃ ᐊᒻᒪ ᖃᐅᔨᒪᔪᑎᒃᓴᓂᒃ 

ᑐᓵᓂᖃᖅᑎᓪᓗᒋᑦ ᐃᓄᓗᒃᑖᓂᒃ ᐅᑯᓂᖓ ᐃᓱᒫᓗᒍᑕᐅᓗᐊᖅᑐᓂᒃ: ᐊᒃᑐᐃᓂᐅᓇᔭᖅᑐᓂᒃ 

ᐃᒪᕐᒥᐅᑕᓂᒃ ᓂᕐᔪᑎᓂᒃ ᐊᒥᓲᓂᖅᓴᑦ ᐅᒥᐊᕐᔪᐃᑦ ᐊᑐᒐᐅᑕᓕᖅᐸᑕ ᐃᒃᓕᑉᔅ ᓴᐅᓐᑯᑦ; 

ᑕᕆᐅᕐᒥᐅᑕᐃᑦ ᐆᒪᔪᑦ ᐊᒥᐊᖑᕋᔭᕐᓂᖏᓐᓂᒃ ᒥᐅᓐ ᑲᖏᖅᖢᖓᓐᓂ ᐊᒥᓲᓂᖅᓴᑦ ᐅᒥᐊᕐᔪᐃᑦ 

ᑎᑭᑦᑕᓕᖅᐸᑕ, ᑐᓚᒃᑕᕐᕕᐅᑉ ᓴᓇᔭᐅᓂᖓᓐᓂ, ᐊᒻᒪ ᐅᒥᐊᕐᔪᐃᑦ ᐊᖒᑎᖏᓐᓂᑦ; ᐱᕈᖅᑐᑦ, 

ᓂᕐᔪᑎᑦ, ᓯᑯᑉ, ᐃᒪᐅᑉ, ᐊᓐᓂᐊᖅᑕᐃᓕᓂᐅᑉᓗ ᐊᒃᑐᖅᑕᐅᓇᔭᕐᓂᖏᓐᓂᒃ ᐳᔪᕐᓗᒃᑯᑦ; ᐊᒻᒪ 

ᐊᖑᓴᓱᖕᓂᐅᑉ ᓄᓇᒻᒥ ᑕᕆᐅᕐᒥᓗ ᐊᒃᑐᖅᑕᐅᓇᔭᕐᓂᖏᓐᓂᒃ ᐅᒥᐊᕐᔪᐃᑦ ᐊᒥᓲᓂᖅᓴᑦ 

ᑎᑭᑦᑕᓕᖅᐸᑕ ᐊᒻᒪ ᐊᑐᖅᑕᐅᒐᒧᖕᓂᖓᓐᓄᑦ ᐊᑉᖁᑎᑉ ᐊᒡᔭᖅᑐᓕᖅᐸᑕ.   

ᐃᓱᒪᓕᐅᕈᑎᒋᑎᐊᕐᖢᒍ ᑐᓴᖅᑎᑕᐅᓯᒪᓕᕐᖢᑎᒡᓗ ᑕᓯᐅᖅᑕᐅᑉᓗᑎᒡᓗ ᑐᕌᒐᕆᔭᐅᔪᓄᑦ; 

ᒥᐊᓂᕆᔭᐅᓂᖏᓐᓄᑦ ᐃᑲᔪᖅᑐᒐᐅᓂᖏᓐᓄᓪᓗ ᐅᑉᓗᒥᐅᔪᖅ ᖃᓄᐃᖏᑎᐊᕐᓂᖏᓐᓄᑦ ᐃᓅᓯᐅᑉ 

ᓄᓇᕘᒻᒥ ᓄᓇᓕᖏᓐᓂ ᐊᒻᒪ ᒥᐊᓂᕆᔭᐅᓂᖏᓐᓄᑦ ᐱᕈᖅᑐᑦ ᓂᕐᔪᑎᓪᓗ ᑕᑯᕋᓐᓂᕐᓂᖏᑕ; 

ᐊᕙᑎᓕᕆᔨᒃᑯᑦ ᐅᒃᐱᕈᓱᒃᐳᑦ ᓯᕗᓂᖓᓐᓂ ᑮᓇᐅᔭᓕᐅᕈᒪᓂᕐᒧᑦ ᑐᒃᓯᕋᐅᑦ ᑲᔪᓯᔪᖕᓇᕐᓂᐊᕐᒪᑦ 

ᒪᓕᒐᕐᓂᒃ ᑐᒃᓯᕋᕐᓂᕐᒧᑦ ᐱᓕᕆᐊᕆᔭᐅᑎᐊᖅᐸᑦ ᒪᓕᒐᐃᑦ ᐊᑐᒐᐅᓗᑎᒃ ᐊᒻᒪ ᐊᒃᑐᐃᑕᐃᓕᓃᑦ 

ᐃᓱᒪᒋᔭᐅᑎᐊᕐᓗᑎᒃ ᐃᓚᖃᕐᓗᑎᒃ ᐋᕿᒋᐊᖅᓯᒪᔪᓂᒃ ᒪᓕᒐᒃᓴᓂᒃ ᐱᓕᕆᔪᖕᓇᐅᑎᑉ 

ᐊᓕᓚᔪᖁᑎᖓᓂ ᓈᓴᐅᑎᖃᖅᑐᒻᒥ: 005 ᐊᑐᓕᖁᔭᐅᓯᒪᔪᑦ ᐊᕙᑎᓕᕆᔨᒃᑯᑦ ᐃᓄᓗᒃᑖᓂᒃ 

ᑐᓵᑎᑦᓯᓂᖓᑕ ᐅᓂᑉᑳᖓᓐᓂ. ᐅᖃᐅᓯᐅᓯᒪᖕᒪᑦ ᐅᓂᑉᑳᕐᒥ, ᐱᓕᕆᐊᖑᓇᔭᖅᑐᑦ ᐃᓚᖏᑕ 

ᐊᕙᑎᓕᕆᔨᒃᑯᑦ ᐃᓱᒪᓕᐅᓚᐅᖅᐳᑦ ᓈᒻᒪᑎᐊᕐᒪᑦ ᐊᑐᓕᖁᔨᓂᕐᒥᒃ ᐅᔨᖅᑐᕐᓗᓐᓂ ᐱᓕᕆᐊᕐᒥᒃ 

ᒥᐊᓂᕆᔭᐅᓂᖏᓐᓂᒃ ᐊᒻᒪ ᖃᓄᐃᓕᑦᑕᐃᓕᓂᕐᒥᒃ ᖁᑦᓯᖕᓂᖅᓴᒥᒡᓗ ᖃᐅᔨᓴᕐᓂᕐᒥᒃ 

ᒥᐊᓂᖅᓯᓂᕐᒥᒡᓗ.  

ᐃᓄᓗᒃᑖᓂᒃ ᑲᑎᒪᑎᑦᓯᓂᕐᒥ ᐅᓂᑉᑳᖅ, ᐃᓚᖃᖅᑐᖅ ᖃᑉᓗᓈᑎᑐᑦ ᑎᑎᕋᖅᓯᒪᑉᓗᓂ 

ᓇᐃᓕᒋᐊᖅᓯᒪᔪᖅ ᑐᓴᒐᒃᓴᖅ, ᐃᓄᒃᑎᑐᓪᓗ, ᕖᕖᑎᑐᓪᓗ ᓴᕿᑎᑕᐅᓂᐊᖅᑐᖅ ᐊᓯᖏᓐᓂᒡᓗ 

ᑎᑎᕋᖅᓯᒪᔪᓂᒃ ᐊᕙᑎᓕᕆᔨᒃᑯᓄᑦ ᓇᒃᓯᐅᑎᔭᐅᓯᒪᔪᓂᒃ ᐃᓱᒪᓕᐅᕐᓂᖃᖅᑎᓪᓗᒋᑦ ᓯᕗᓂᖓᓐᓂ 

ᑮᓇᐅᔭᓕᐅᕈᒪᓂᕐᒧᑦ ᑐᒃᓯᕋᐅᒻᒥᒃ ᑕᑯᔭᒃᓴᐅᓂᐊᖅᑐᖅ ᖃᕆᑕᐅᔭᒃᑯᑦ ᐊᕙᑎᓕᕆᔨᒃᑯᑦ 

ᐃᓕᓯᑉᕕᖓᓐᓂ ᐅᕙᓐᓂ:   

http://ftp.nirb.ca/03-MONITORING/08MN053-MARY%20RIVER%20IRON%20MINE/01-
PROJECT%20CERTIFICATE/04-AMENDMENTS/ERP/08-DECISION/ 
 

ᐃᓄᒃᑎᑑᖅᓯᒪᔪᖅ ᒫᓐᓇ ᐋᕿᒃᓱᒐᐅᔪᖅ ᑕᑯᔭᐅᔪᖕᓇᕐᓂᐊᕐᖢᓂᓗ ᐃᓄᓗᒃᑖᓐᓄᑦ 

ᐃᓕᔭᐅᓂᐊᖅᑐᖅ ᐊᕙᑎᓕᕆᔨᒃᑯᑦ ᖃᕆᑕᐅᔭᒃᑯᑦ ᐃᓕᓯᑉᕕᖓᓐᓄᑦ ᐱᐊᓂᒃᓯᒪᓕᖅᐸᑦ.  

 

ᑐᑭᓯᒃᑲᓂᕈᒪᔪᖃᕐᓂᖅᐸᑦ ᑐᑭᓯᒋᐊᕐᕕᒃᓴᖅ:  ᕋᐃᔭᓐ ᐱᐊᕆ, ᑐᑭᒧᐊᒃᑎᑦᓯᔨ  

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ  

ᐊᑭᖃᖏᑐᖅ ᐅᖃᓘᑦ 1-866-233-3033 

ᖃᕆᑕᐅᔭᒃᑯᓪᓘᓐᓃᑦ rbarry@nirb.ca  


